
ԾԵՐՈՒԹՅԱՆ, ՀԱՇՄԱՆԴԱՄՈՒԹՅԱՆ, ԿԵՐԱԿՐՈՂԻՆ ԿՈՐՑՆԵԼՈՒ ԴԵՊՔՈՒՄ ՍՈՑԻԱԼԱԿԱՆ ՆՊԱՍՏՆԵՐԻ, ԹԱՂՄԱՆ ՆՊԱՍՏԻ ՉԱՓԵՐԸ ՍԱՀՄԱՆԵԼՈՒ ՄԱՍԻՆ
 
Համաձայն «Պետական նպաստների մասին» Հայաստանի Հանրապետության օրենքի 6-րդ և 35-րդ հոդվածների` Հայաստանի Հանրապետության կառավարությունը որոշում է.
1. Սահմանել՝
1) ծերության սոցիալական նպաստի չափը՝ 14000 դրամ,

2) հաշմանդամության սոցիալական նպաստի չափերը՝
ա. առաջին խմբի հաշմանդամի համար՝ 19600 դրամ,

բ. երկրորդ խմբի հաշմանդամի համար՝ 16800 դրամ,

գ. երրորդ խմբի հաշմանդամի համար՝ 14000 դրամ:

3) կերակրողին կորցնելու դեպքում սոցիալական նպաստի չափը՝ 14000 դրամ, իսկ երկու ծնողին կորցրած՝ 18 տարին չլրացած երեխայի (կամ առկա ցերեկային ուսուցմամբ սովորող զավակի) դեպքում՝ 70000 դրամ:

4) «Պետական նպաստների մասին» Հայաստանի Հանրապետության օրենքի 35-րդ հոդվածով սահմանված թաղման նպաստի չափը՝ 200000 դրամ:

2. Սույն որոշումն ուժի մեջ է մտնում 2014 թվականի հունվարի 1-ից:

ՏԵՂԵԿԱՆՔ ՀԻՄՆԱՎՈՐՈՒՄ
«Ծերության, հաշմանդամության, կերակրողին կորցնելու դեպքում սոցիալական նպաստների, թաղման նպաստի չափերը սահմանելու մասին» Հայաստանի Հանրապետության կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը

Իրավական ակտի նախագիծը ներկայացվում է ՀՀ 2014 թվականի պետական բյուջեի կատարումն ապահովելու նպատակով:

2. Ընթացիկ իրավիճակը և խնդիրները

2014 թվականի հունվարի 1-ից ուժի մեջ մտնող «Պետական նպաստների մասին» Հայաստանի Հանրապետության օրենքի համաձայն՝ նախկինում «Պետական կենսաթոշակների մասին» Հայաստանի Հանրապետության օրենքով նշանակվող սոցիալական կենսաթոշակի փոխարեն նախատեսվում է նշանակել և վճարել ծերության, հաշմանդամության, կերակրողին կորցնելու դեպքում սոցիալական նպաստներ:

Հարկ է նկատի ունենալ, որ վերը նշված անցման շրջանակներում նախատեսվում է պահպանել շահառուներին տրամադրվող գումարի չափը, այսինքն` նպաստների չափերը պետք է լինեն այնքան, որքան կլիներ անձանց վճարվող սոցիալական կենսաթոշակի չափը:

Հաշվի առնելով այն հանգամանքը, որ 2014 թվականի հունվարի 1-ից հիմնական կենսաթոշակի չափը (որից հաշվարկվում էր սոցիալական կենսաթոշակի չափը) նախատեսվում է սահմանել 14000 դրամ՝ առաջարկվում է:

1) ծերության սոցիալական նպաստի չափը սահմանել 14000 դրամ,

2) հաշմանդամության սոցիալական նպաստի չափը սահմանել.

ա. առաջին խմբի հաշմանդամի համար՝ 19600 դրամ,

բ. երկրորդ խմբի հաշմանդամի համար՝ 16800 դրամ,

գ. երրորդ խմբի հաշմանդամի համար՝ 14000 դրամ:

3) կերակրողին կորցնելու դեպքում սոցիալական նպաստի չափը սահմանել 14000 դրամ, իսկ երկու ծնողին կորցրած՝ 18 տարին չլրացած երեխայի (կամ առկա ցերեկային ուսուցմամբ սովորող զավակի) դեպքում՝ 70000 դրամ:

2. «Պետական նպաստների մասին» Հայաստանի Հանրապետության օրենքի 35-րդ հոդվածով սահմանված թաղման նպաստի չափը սահմանել 200000 դրամ:

3. Առկա խնդիրներին առաջադրվող լուծումները

Հաշվի առնելով վերոգրյալը` ներկայացվում է ՀՀ կառավարության համապատասխան որոշման նախագիծ:

4. Ակնկալվող արդյունքը 

Արդյունքում 2014 թվականի հունվարի 1-ից կվճարվեն վերը նշված սոցիալական նպաստները, որոնց չափերը կլինեն այնքան, որքան կլիներ անձանց վճարվող սոցիալական կենսաթոշակի կամ թաղման նպաստի չափը:

ՏԵՂԵԿԱՆՔ

«Ծերության, հաշմանդամության, կերակրողին կորցնելու դեպքում սոցիալական նպաստների, թաղման նպաստի չափերը սահմանելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Ծերության, հաշմանդամության, կերակրողին կորցնելու դեպքում սոցիալական նպաստների, թաղման նպաստի չափերը սահմանելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:

Համապատասխան միջոցները նախատեսված են 2014 թվականի ՀՀ պետական բյուջեով:
ՏԵՂԵԿԱՆՔ
«Ծերության, հաշմանդամության, կերակրողին կորցնելու դեպքում սոցիալական նպաստների, թաղման նպաստի չափերը սահմանելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
«Ծերության, հաշմանդամության, կերակրողին կորցնելու դեպքում սոցիալական նպաստների, թաղման նպաստի չափերը սահմանելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ԱՄՓՈՓԱԹեՐԹ
«Ծերության, հաշմանդամության, կերակրողին կորցնելու դեպքում սոցիալական նպաստների, թաղման նպաստի չափերը սահմանելու մասին» Հայաստանի Հանրապետության կառավարության որոշման նախագի կատարված առաջարկությունների վերաբերյալ

	ՀՀ

	Առաջարկությունը
	Եզրակացություն

	ՀՀ ֆինանսների նախարարություն

